
మంజువాణి







తాఱుట గురురేఫ యగుటకు

	శా.	
తాఱం గాగిననేల తంపఱతఁ బాతాళంబుఁదాకం జనం

దూఱం జెల్మిఱి మిన్నుఁదాఁకి తరగల్ దోరంబులై నల్గడల్

బాఱం బెల్లుగ నేఱు లుబ్బఱముగా బైపైన నీఱెక్కి దై

వాఱన్ జెర్వులు చెన్ను మీఱె నఖిలప్రాణుల్ ముదం బంచగన్.

ఎఱ్ఱాప్రగడ రామాయణము




తీఱుట ఱకార మగుటకు

	క.	
తీఱడితనంబు వెట్టుచు

దూఱంబని లేదు నిన్నుఁ దొల్లిటి చెయ్వుల్

దీఱనది యనుభవింపక

వేఱుండునె పూర్వజన్మవివిధకృతంబుల్.

భాస్కరుని రామాయణము




	వ.	
తీరనుట రేఫఱకారముల రెంట నుండును. అందు.



	 


రేఫ యగుటకు

	క.	
ఈ రాజున కివముగ నొక

తీరున గావించి సేదఁ దీర్పమిఁదగునా...

యయాతిచరిత్ర.




ఱకాఱ మగుటకు

	ఆ.	
సందియంబు వడ విచారంబునకుఁ జొర

మాఱువల్క నొండుతీఱు సేయ

వెఱఁగుఁ గాఁగఁ బిడుఁగు వ్రేసినయట్లైన

మాటకియ్యకొనుచు జోటిబలుకు.

ఉత్తరరామాయణము

